Пречистениот текст на Уредбата со законска сила за примена на Законот за безбедност на сообраќајот на патиштата за време на вонредна состојба ги опфаќа: Уредбата со законска сила за примена на Законот за безбедност на сообраќајот на патиштата за време на вонредна состојба („Службен весник на Република Северна Македонија“ бр. 71/20), Уредбата со законска сила за изменување и дополнување на Уредбата со законска сила за примена на Законот за безбедност на сообраќајот на патиштата за време на вонредна состојба („Службен весник на Република Северна Македонија“ бр. 123/20), Уредбата со законска сила за изменување и дополнување на Уредбата со законска сила за примена на Законот за безбедност на сообраќајот на патиштата за време на вонредна состојба („Службен весник на Република Северна Македонија“ бр. 126/20) и Уредбата со законска сила за дополнување на Уредбата со законска сила за примена на Законот за безбедност на сообраќајот на патиштата за време на вонредна состојба („Службен весник на Република Северна Македонија“ бр. 131/20).
УРЕДБА СО ЗАКОНСКА СИЛА ЗА ПРИМЕНА НА ЗАКОНОТ ЗА БЕЗБЕДНОСТ НА СООБРАЌАЈОТ НА ПАТИШТАТА ЗА ВРЕМЕ НА ВОНРЕДНА СОСТОЈБА 
(неофицијален пречистен текст)
Член 1


Законот за безбедност на сообраќајот на патиштата („Службен весник на Република Македонија“ бр. 169/15, 226/15, 55/16, 11/18, 83/18 и „Службен весник на Република Северна Македонија” бр. 98/19), ќе се применува за време на траење на вонредната состојба, доколку со оваа уредба со законска сила не е поинаку уредено.

За важноста на возачката дозвола чиј рок на важење е истечен, како и за спроведување на обуките за оспособување на кандидат за возач во авто школите и спроведување на возачкиот испит на кандидатот за возач во испитните центри, за време на траење на вонредната состојба се применуваат одредбите од оваа уредба со законска сила.

Член 2

Важноста на возачката дозвола чиј рок на важење е истечен, односно истекува за време на траењето на вонредната состојба, се продолжува за време на траење на вонредната состојба, како и по престанокот на вонредната состојба до 31 јули 2020 година.

Член 3

Започнатите постапки за спроведување на обуките за оспособување на кандидат за возач во авто школите и спроведување на возачкиот испит на кандидатот за возач во испитните центри, се одложуваат за време на траење на вонредната состојба се до престанокот на важење на мерката забрана за одржување на наставата и спроведувањето на обуките и испитите во испитните центри од страна на школите за обука за возачи утврдена во Одлуката за мерки за спречување на внесување и ширење на Коронавирус COVID 19.

Роковите на важење на документите што согласно Законот за безбедност на сообраќајот на патиштата, се утврдени за спроведување на обуките за оспособување на кандидат за возач во авто школите и за спроведување на возачкиот испит на кандидатот за возач во испитните центри, кои истекуваат за време на траење на вонредната состојба, продолжуваат да важат за време на траењето на вонредната состојба, како и по истекот на траењето на вонредната состојба, но само за онолку денови колку што преостанале, и тоа од денот на престанокот на рокот на важењето на документот до денот на истекот на траењето на вонредната состојба.
Член 3-а

За време на траење на вонредната состојба, како и по престанокот на траењето на вонредната состојба до 31.12.2020 година, при спроведување на вториот практичен дел од возачкиот испит на кандидат за возач, во возилото се присутни претседателот на испитната комисија и испитувачот по практичен дел.
Член 4

Оваа уредба со законска сила влегува во сила со денот на објавувањето во „Службен весник на Република Северна Македонија“.

